
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 ۲۰۲۵/ ۰۱/ ۳۰           محمد انور اڅړ

 د یهودو عادلانه جګړې 
 ( اته شپېتمه برخه)

 

 د عربو او اسراییلو جګړې 

 ز. کال( ۱۹۷۸او اسراییلو جګړه، ) (PLO)د فلسطین آزادۍ غوښتونکو 

دولت له جوړیدلو وروسته پر لبنان باندې د اسراییلو لخوا څو ځلې بریدونه ترسره شوي دي،  د اسراییلو صهیونستي  
ز( پورې پر لبنان پنځه ځله خونړي بریدونه کړي دي، لبنان چې  ۱۹۹۶  -۱۹۷۸اسراییلو د اتو کلونو په اوږدو کې له )

پرځای د لبنان په جنوب کې ځای  )PLO)1د فلسطین په ګاونډ کې پروت دی، د فلسطین د آزادۍ غوښتونکی سازمان  
یو  سرتېرو د اسراییلو په   (PLO) کال کې د  ز.۱۹۷۸په  وو چې له جنوبي لبنان څخه یې پر اسراییلو بریدونه کول،  

هغه وو چې اسراییلي پوځیانو،    اسراییلي وګړي په کې ووژل او ګڼ شمېر نور ټپیان شول.  ۳۸بس ګاډي برید وکړ چې  
مه نېټه په جنوبي لبنان کې د )لیتاني( عملیاتو په نوم د )پي، ال، او( په پنډغالو  ۱۴ز. کال د مارچ میاشتې په  ۱۹۷۸د  

باندې هوایي او ځمکني بریدونه پیل کړل، په دې ناانډوله جګړه کې اسراییلي ځواکونو د )پي، ال، او( چیریکي ډلې  
 ډېری مرکزونه ویجاړ کړل او سرتیري یې د لیتاني سیند شمال ته په شاتګ اړ شول. 

له جګړې وروسته ملګرو  کوره شول.په دې جګړه کې د لبنان ډېر شمېر عام وګړي ووژل شول او په زرګونو نور بې
پرځای شي، تر څو د  ملتونو د امنیت شورا پرېکړه وکړه چې په لبنان کې دې د ملګرو ملتونو د سولې ځواکونه ځای

جګړو مخه ونیول شي. د نړیوالو فشارونو له امله اسراییلي ځواکونه له لبنان څخه په شا شول، اسراییلو په دې جګړه  
ز. کال جګړې لپاره یې  ۱۹۸۲کې څه ګټه ونه کړای شوه، دا جګړه د اسراییلو لپاره په اوږدمهالي کړکېچ بدله شوه او د  

 لاره هم هواره کړه، د )پي، ال، او( لپاره د یوې لنډې مودې شاتګ ؤ. 

 
  ز. کال د مې۱۹۶۴والو ډلو جوړ شوی چې د د څو فلسطیني سیاسي او وسله  (PLO)  آزادۍ سازمان   د فلسطین د :1

د فلسطین له الفتح   مه نېټه د مصر په قاهره کې د عرب لیګ په ملاتړ رامنځ ته شو، نوموړی سازمان۲۸میاشتې په 
ځواکونه او نورو وړو ډلو څخه د مرحوم    ډلې؛ د فلسطین د خلکو جبهه؛ د فلسطین ډموکراتیک مخکښ ګوند؛ د القدس

بنسټیزې موخې د فلسطین د خلکو لپاره د آزادۍ ترلاسه کول؛   یاسر عرافات په مشرۍ جوړ شوی ؤ، د دغه سازمان 
وړاندې له هغې چې د فلسطین د آزادۍ سازمان )پي،    لپاره د نړیوالو د ملاتړ جلبول وو.  د فلسطینیانو د ملي حقونو

والې ډلې په  پرځای ؤ، دغې وسله شي، په اویایمه لسیزه کې په اردن کې ځای   ال، او( د لبنان په جنوب کې میشت
بریدونه کول   خپلواک پنډغالي جوړ کړي وو چې له هغه ځایه یې پر اسراییلو د خرپ او ترپ )چیریکي(  اردن کې 

امله یې د اردن امنیت له ګواښونو سره    چې اسراییلو په غبرګون کې د اردن پر خاوره ځوابي بریدونه کول چې له
د پاچا )حسین( واکمني هم ننګوله، داسې چې دوی په اردن کې د یو    مخ کړی ؤ، بله دا چې )پي، ال، او( ډلې د اردن 

کال په   ،ز۱۹۷۰د  ته نږدې شوي وو چې دا ډول حالات د پاچا حسین لپاره د منلو نه وو، خپلواک حکومت جوړولو
زرګونو کسانو ته مرګ   و کېدې شخړ، په  ډلو ترمنځ نښتې پیل شوېوالو  سپټمبر کې د اردني پوځ او فلسطیني وسله

)پي، ال،   کړه وکړه چې د ېپاچا حسین پر  پېښه ویل شوي ده.)د تور سپتمبر(    شوه چې دغو وژنو ته  ژوبله واړول 
او د مصر د ولسمشر انور سادات   زړهد اردن پاچا چې یو بې  .اردن څخه وباسي  فعالیتونه محدود او هغوی له او(  

کې ؤ نو د اسراییلو او خپل هېواد د امنیت لپاره یې )پي، ال،    جوړې په لټه په څېر له آره له اسراییلو سره د روغې 
کې   وایستله. )پي، ال، او( له اردن څخه لبنان ته ولاړل چې دا مهال لبنان په کورنۍ جګړه  او( ډله له اردن څخه 

 ښکېل ؤ.

 ز. کال ۱۹۸۲پنځمه جګړه، اسراییل/ لنبان،  

ز. کال جګړه د عربو او سراییلو له لویو جګړو څخه شمېرل کیږي چې )د اسراییل/ لبنان( جګړه یې بولي،  ۱۹۸۲د  
مه نېټه ونښته، د دغې  ۶ز. کال د جون په  ۱۹۸۲جګړه د فلسطین د آزادۍ سازمان )پي، ال، او( او اسراییلو تر منځ د  

په لندن کې د اسراییلو پر سفیر )شلومو آرګوف( باندې برید ؤ چې د جګړې د پیلېدو څو عوامل وو خو یو عامل یې  
یمه نېټه ترسره شو، شلومو آرګوف له یو هوټل څخه د وتلو پر مهال د توپانچې په ډزو ۳ز. کال د جون په  ۱۹۸۲

 وویشتل شو او سخت ټپي شو چې  له امله یې د خپل عمر تر پایه په فلج حالت کې پاتې شو. 
دا برید د ابونضال ډلې کړی ؤ، نوموړي ډله د فلسطینیانو یوه افراطي ډله وه چې د فلسطین د آزادۍ سازمان )پي، ال،  

پر خلاف یې کار کاوه،   یاسر عرفاتاو( سره یې مخالفت درلود، نوموړي ډله له )پي، ال، او( څخه جلا شوي وه او د  
ابونضال ډلې کوښښ کاوه چې پر نوموړي سفیر باندې د برید پړه پر یاسر عرفات او د هغه پر ډله واچوي تر څو  

 اسراییل د دوی پر وړاندې وپاروي.
لکه څرنګه چې ابونضال ډلې انګیرلي وه هماغه شان اسراییلو د برید پړه پر )پي، ال، او(  واچوله چې له برید درې  

ځایونو او د جلیله په شمال کې د  ورځې وروسته »اسراییلو په غبرګون کې په لبنان کې د فلسطیني کډوالو پر میشت
     2فلسطین د آزادي سازمان پر پنډغالو بمبارۍ پیل کړې.«

یې چې څرګندیږي یوازې د فلسطین د آزادۍ غوښتونکي ډلې )پي، ال، او( او اسراییلو تر نوموړي جګړه لکه له نامه  
منځ نه وه پیل شوي، بلکې اسراییلي ځواکونو په لبنان کې د سوریې پر میشتو ځواکونو هم بریدونه وکړل »د سوریې 

پرځای وو، د اسراییلي ځواکونو لخوا تر فشار لاندې راغلل چې  ځواکونه چې د لبنان په ختیځ، د )بقاع( په دره کې ځای 
د درو ورځو په اوږدو کې د سوریې ځواکونه د بقاع له درې څخه وایستل او د اسراییلو هوایي ځواکونو په لبنان کې د 

 سوریې د دافع هوا د توغندیو سیستم ویجاړ او یو شمېر الوتکې هم له منځه یوړل شوې. 
د جون په لسمه، د جګړې په پنځمه ورځ، د سوریې ځواکونه له هرې خوا کلابند شول، اسراییلي پوځي ډلې چې لا د  

تګ مخه یې نیولي وه، په داسې حال کې چې د  پرځای وې د سوریې د ځواکونو د پرمخمخه د جولان په لوړو کې ځای 
بقاع په دره کې د سوریې محاصره شوي ځواکونه د خپلو هوایي ځواکونو د مرستې په تمه وو... چې هېڅ ډول ریښتینی  

وکړ او نه عربو خو سوریې ټینګار کاوه چې مسکو باید وړ ګامونه پورته کړي، هغه وو چې    3ملاتړ، نه شورویانو 
مسکو په واشنګټن باندې د جګړې د درولو ټینګار وکړ او واشنګټن د خپلو ګټو لپاره پر اسراییلو فشار راوړ چې له  

 4مه نېټه اوربند ټینګ کړ.۱۱جون په  سوریې سره اوربند وکړي نو اسراییلو د امریکایانو په غوښتنه له سوریې سره د
اسراییلو د فلسطین د آزادۍ غوښتونکو سرتېرو پر وړاندې خپلو جګړو ته دوام ورکړ، د )پي، ال، او( پر پنډغالو د  
پراخو هوایي او ځمکنیو بریدونو سربېره، اسراییلي ځواکونه د لبنان جنوب او د بیروت ښار لویدیځه برخه چې هلته د  

د کلابندۍ پر مهال، اسراییلي ځواکونو پر ښار باندې  ه وو ننوتل،  )پي، ال، او( مرکزونه او د فلسطیني کډوالو کمپون
سختې هوایي بمبارۍ او توپچي ډزې وکړې چې له امله یې په زرګونو ځاني او ډېر مالي زیانونه واوښتل، دغې کلابندۍ  

 لس اونۍ دوام وکړ. 
مه نېټه د لبنان د عیسوي ملیشو )د لبنان جبهې( مشر )بشیر  ۱۴ز. کال د سپټمبر په  ۱۹۸۲د جګړې په اوږدو کې د  

جُمیل( چې بیا د لبنان ولسمشر هم وټاکل شو، په یوه چاودنه کې په داسې حال کې ووژل شو چې له خپلو پلویانو سره 
 یې غونډه درلودله. 

وایي چې د لبنان د مسیحیانو د پوهنتون استاد، یهود توکمه امریکایی نوام چومسکي  د بشیر جُمیل د ترور په هکله  
مشر بشیر جُمیل د اسراییلو د ترهګر سازمان )موساد( لخوا ووژل شو او بیا یې د هغه د وژنې تور د سوریې پر هېواد 

 ( په لبنان کې د فلسطیني کډوالو وژنو ته وهڅوي چې همداسې وشول. 5ولګاوه، ترڅو د لبنان عیسویان )فلانژ
چومسکي زیاتوي: چې کله مناخیم بګین د  جُمیل له ترور خبر شو نو په دې پلمه چې مسیحیان په لبنان کې په فلسطیني 
کډوالو برید ونه کړي، خپل پوځ ته یې امر وکړ چې په لبنان کې ]د صبرا او شتیلا[ سیمو ته ننوځي، د اسراییلو ځواکونه 

 
 مخ. ۱۵۲جنګ برای لبنان، فارسي ژباړونکي: جواد صفایي او غلام علي رجبي یزدي.  رابینوویچ: :2
اسراییلو په    جګړه کې اسراییلي ځواکونه شوروي سفارت ته ننوتل چې سفارت وداني د ورځې تر پایه دد لبنان په    :3

 لاس کې وه. 
 مخ. ۱۵۵جنګ برای لبنان.  رابینوویچ: :4
هم یادیږي، دا ډله   ډله په لبنان کې د عیسویانو یوه سیاسیي ډله او ملیشه وه چې د )کتایب( ګوند په نامهفلانژ نومي  :5

لبنان۱۹۳۶په   کې د ماروني مسیحیانو استازیتوب کاوه،    ز، کال کې د پیرجمیل لخوا جوړه شوه، نوموړي ډلې په 
    نوم سیاسي فعالیت کوي. مهال هم په لبنان کې د )کاتایب( ګوند پهاوس

وژنې پیل کړې چې اسراییلي عیسویانو د فلسطینیانو په کمپونو صبرا او شتیلا کې ټولد لبنان خاورې ته ننوتل او  
  6.ځواکونو یې هېڅ مخ ونه نیوله 

د خپل مشر بشیر   7د اسراییلو له استخباراتو سره یې پټې اطلاعاتي او نورې مرستې کولې،د لبنان عیسوي ملیشې چې  
مه  ۱۸مه او  ۱۶کال د سپټمبر په    ز.۱۹۸۲د  غږۍ،  جُمیل د وژنې په غبرګون کې د اسراییلي ځواکونو په ملاتړ او هم

( باندې یرغلونه وکړل او ټول  صبرا او شتیلاپنډغالو )دوو    ر کډوالو پ  نه بیروت کې د فلسطینيید لبنان په پلازمنېټه  
وزله  پنډغالي داسې سیمې وې چې په هغو کې د فلسطین کډوال او نور بېد صبرا او شتیلا  ،  ېکړترسره  یې  وژنې  

ښځې، ماشومان او بوډاګان   ګډونورځو په اوږدو کې د فلسطیني کډوالو په    وملیشو د درکورنۍ اوسیدلې. عیسوي  
  .ووژل

ډلو سره یو ځای یې په    8اسراییلي ځواکونو نه یوازې دا چې له کډوالو یې ساتنه او دفاع ونه کړه بلکې »د فلانژ او حداد 
تنه فلسطینیان چې وېریدلي او ترهیدلي  ۲۰۰۰لبنان کې د فلسطینیانو په پنډغالو کې په ګډه خلک ذبحه کول، وایي چې  

فلانژ، حداد او اسراییل )خپلو غاړو ته یې ژغورنې لپاره یو روغتون ته ورغلل او ډاکټرانو ته یې وویل چې  وو د ځان 
  9اشارې کولې( د فلسطینیانو سرونه په ګډه غوڅوي... .« 

فلسطینیانو ښځې چې ترهیدلي وې، په سیمه کې د اسراییلو یو قوماندان ته ورغلي ویې د دغه ستر جنایت پرمهال »د  
 فلانژ زموږ ماشومان وژني او سړي مو موټرو ته اچوي او وړي یې.  ویل چې 

  10اسراییلي قوماندان یې په ځواب کې وویل: څه نه شته مه خپه کېږئ.«
هغه په خوشالۍ سره وویل: لرو یې چې قصابي یې  وایي چې د حداد د ډلې یو تن څخه وپوښتل شول: څه خبرې دي؟  

  11کړو.
ګان دي، هغوی یو هلک چې سر او مخ یې په وینو لړلي او ټپي وو، وړاندې  د حداد ډلې نیمایي کسان د جنوبي لبنان شیعه 

  12له هغې چې هغه ووژني د یو لنډرور موټر پر بنټ کېنولی ؤ ترڅو اعتراف وکړي چې فلسطینی دی. 
باید وژنې ودرول شي، ډېر شرم دی، زه په  په سیمه کې د امریکا ځانګړي استازي )موریس دراپر( اسراییلو ته وویل: 

کمپونو کې د مړیو د شمېر لپاره کسان لرم، باید وشرمېږئ، وضع ناوړه او خطرناکه ده، هغوی ماشومان وژني، د 
  13سیمې ټول کنټرول ستاسو په لاس کې دی نو ټول مسؤلیت هم ستاسو پر غاړه دی. 

دفاع خلک ووژل او بیا یې یو ځای په »په لبنان کې مسیحي فلانژ په فلسطیني پنډغالو کې بېنوام چومسکي لیکي:
زرونو باندې تر خاورو لاندې کړل، دا سیمه د اسراییلو تر کنټرول لاندې وه او مخامخ  ولډولویو، لویو مړیستنو کې په ب

  14هر څه یې لیدل.«
په لبنان کې دغه نه بښونکي ستر جنایت چې د مسیحي ملیشو، درورزیانو او د شیعه حداد ډلو چې د اسراییلو صهیونستي  

کاره ملیشو، د اسراییلو د صهیونستي رژیم، د هغه مهال د دفاع وزیر اریل  پوځ یې ملاتړ کاوه، سربېره د لبنان پر جنایت
 شارون مسؤل وبلل شو. 

وژنې زموږ په  »لیکي چې    یهود توکمه پروفیسور یشایاهو لایبوویتزد عبري پوهنتون استاد او د صهیونستانو مخالف  
رانینان، کرواسیان او اسلواکیان چې د کفلانژ زموږ اجیران دي، داسې لکه څه ډول چې او  لاسونو ترسره شوي دي،

 
ژباړن: هرمز همایون   ها. بخش دوم، فارسيچومسکي: مثلث سرنوشت ساز، ایالات متحد، اسراییل و فلسطیننوام  :6

 مخ ۴۹۴پور. 
ها. فلسطین   مخ؛ نوام چومسکي: مثلث سرنوشت ساز، ایالات متحد، اسراییل و۱۵۶جنګ برای لبنان.   رابینوویچ:  :7

 مخ ۵۱۰
ډله وه چې د    والهد لبنان په جنوب کې د سعد حداد په مشري او د اسراییلو پر ملاتړ یوه سیکولر وسله   : حداد ډله،8

د ماروني مسیحیانو فعاله وه، د دغه ځواک ډېری افسران  څخه وو خو د دوی په منځ کې د    لبنان په جنوب کې 
 ځای درلود. ګانو او دروزیانو ټیټ پوړي مزدورو افسرانو همشیعه

د اسراییلو ځواکونه په   ته    ز. کال د۲۰۰۰کله چې  ډلې ډېری کسان اسراییلو  له جنوب څخه ووتل، د دغې  لبنان 
 ولاړه.  د لبنان حکومت لخوا ونیول شول او محاکمه شول، نوموړي ډله په هماغه کال له منځ   وتښتیدل او پاتې نور یې

 مخ.  ۵۰۰ها. چومسکي: مثلث سرنوشت ساز، ایالات متحد، اسراییل و فلسطیننوام  :9
 مخ. ۵۰۳: هماغه کتاب.10
 مخ. ۵۰۲ها. مثلث سرنوشت ساز، ایالات متحد، اسراییل و فلسطیننوام چومسکي: : 11
 مخ. ۵۱۱ : هماغه کتاب.12
 مخ. ۵۰۴ : هماغه کتاب.13
 مخ. ۴۹۸ :هماغه کتاب.14

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

هغوی یې د سرتېرو په نوم خدمت ته ګمارلي وو... نو هماغه ډول موږ په لبنان کې قاتلانو ته وویل  هیټلر اجیران وو او  
 چې فلسطینیان ووژني.

لبنان کې د عیسویانو په لاس د فلسطینینانو د ټول  اسرایلی لیکوال عاموس الون وژنو په اړه بېلګه وړاندې کوي  په 
وایي:»یو سړی چې د یو ماشوم په بستره )زانګو( کې منګور )مار( خوشی کړي او بیا ووایي چې زه ډېر خواشینی یم،  

 ما منګور ته ویلي وو چې ماشوم ونه چیچئ، زه نه پوهیدم چې ماران دومره خطرناک وي.
 الون زیاتوي وایي چې دا ډول خلک جنګي جنایتکار دی، د هغه یوه خبره هم د منلو نه ده.« 

هم یوه بېلګه وړاندې    زئیف شیفکوونکی او د اسراییلو ستراتژیست،  پاڼه لیکونکی، لیکوال، پیاوړی نظامي تحلیلورځ
»هغه چا چې فلانژ مسیحیانو ته اجازه ورکړي ده چې د فلسطیني کډوالو پنډغالو ته ننوځي، دا مانا لري کوي وایي:

لکه ګیدړې ته چې اجازه ورکړای شي چې د چرګانو کوټنۍ ته ورشي او وروسته حیران شي چې ولې یې ټول چرګان  
  15خوړلي دي.« 

وژنو په اړه وایي:»... هغه څه چې زما د اندېښنې سبب شوي دي د لبنان د ټول یهودی مؤرخ او لیکوال باربارا تاچمن
د اسراییلو راتلونکي او بقا ده، د هغو یهودانو بقا او راتلونکي چې په نړۍ کې خواره دي چې زه هم یو له هغوی څخه 

همدا ډول نور اسراییلي مفسران، د هغه مهال د اسراییلو    16داسې ښکاري چې زموږ ټولو لاسونه په وینو ککړ دي.یم،  
 لومړی وزیر مناخیم بګین او او دفاع وزیر اریل شارون د جنګي جنایتکارانو په ډله کې شمیري.

د اسراییلو د یوې ورځپاڼې چلوونکی، د صهیونستانو ناانساني تبلیغات چې په لبنان کې د فلسطیني کډوالو    اوري آونری
په اړه یې کول لیکي:»کله چې اسراییلي ورځپاڼې لیکي چې په بیروت کې د ترهګرو ځالې بمبار شوې. سړی په پوهیږي  

انو او زړو خلکو په سرونو وریږي، ترهګر ځالې  چې درواغ وایي ځکه چې دغه بمونه د غیرنظامیانو، ښځو، ماشوم
   17نه لري، حیوانات او الوتونکي مرغان ځالې لري، ټول انسانان، هغه که ښه دي یا بد کور، دفتر او د کارځایونه لري.« 

نوام چومسکي لیکي چې د ترهګر کلمه اسراییلو په لومړیو کې د )پي، ال، او( جنګیالیو ته کاروله، بیا یې د دوی ټولو  
غړو ته چې په هغو کې: ډیپلوماتان، مقامات، استاذان، ډاکټران د فلسطین د حلال احمر کارکوونکي او په پای کې ټول 

په دې مانا چې دوی د فلسطیني  موږ د ترهګرو پنډغالي بمبار کړل.    فلسطینیان ترهګر ووبلل شول، اسراییلو ویل چې
دا که په هغو پنډغالو کې د )پي، ال، او( کسان وو یا نه، دوی به بمبارول او کله چې د فلسطین    کډوالو پنډغالي بمبارول،

د کډوالو پنډغالي د ترهګرو مرکزونه وبلل شي، نو خامخا به هغه بمباروي، په توپونو به ویشتل کیږي، له هغو ځایونو  
بې اخیستل کیږي...  به  انساني حقونه  له هغوی څخه  به  هم  او  او  ځایه کیږي  د ښځو، سړیو  بیروت خرابه سیمې  د 

   18ماشومانو په مړیو باندې ډکې او هلته په کې ښخ دي... . 
اسراییل فلسطینیان دوه پښي حیوانات او حشرات بولي، وایي چې د ترهګرو ځالې د حشراتو د ځالو په شان دي، د 
مذهبي دلایلو په بنسټ چې ټولو اسراییلو ته مالوم دي، د دغو دوه پښیو حشراتو د ځالو پاکول او له منځه وړل اړین  

 19دي... . 
امله د اسراییلو او عیسوي ملیشو )د لبنان جبهې( په نوم ډلې تر منځ د اتحاد او همکارۍ په اړه د بشیر جُمیل د وژلو له 

ډېرې ستونزې رامنځ ته شوې، څرګنده شوه چې هېڅ ماروني عیسوی مشر نه شي کولی له اسراییلو سره د مرستې او  
  20غږۍ په لرلو سره د لبنان هېواد اداره کړي. هم

ګړیتوب )پي، ال، او( اړ ایستل شول چې بیروت ښار پرېږدي او خپل  ز. کال د نړۍوالو په منځ۱۹۸۲په پای کې د  
مرکزي سیاسي دفتر د تونس هېواد ته یوسي. )پي، ال، او( په لویه کچه د لبنان له جنوب څخه وایستل شول خو د فلسطین  

ز،  ۱۹۸۲ر. د  شخړه حل نه شوه، لبنان د جګړې له امله له ډېرو زیانونو سره مخ شو، په ځانګړي توګه د بیروت ښا
کال جګړې د اسراییلو مشکل حل نه کړ بلکې لا نورې اسراییل ضد جګړمارې ډلې یې وزیږولې او جګړه یې لا پسې  

 ژوره او پراخه کړه. 
پرځای شول خو  سره له دې چې د )پي، ال، او( مشران او غړي له لبنان څخه ووتل او په شاوخوا هېوادونو کې ځای 

ییز ځیني نور مجاهدین په لبنان کې پاتې شول او د اسراییلو د اشغال پر وړاندې یې په لبنان کې یوه نوي ډله د نوي جګړه

 
 مخ. ۵۳۸هماغه کتاب.  :15
 مخ. ۵۳۲:هماغه کتاب. 16
 مخ. ۵۳۹ها. چومسکي: مثلث سرنوشت ساز، ایالات متحد، اسراییل و فلسطیننوام  :17
 مخ. ۵۴۰: هماغه کتاب.18
 مخ. ۵۴۰هماغه کتاب. :19
 مخ. ۱۶۳جنګ برای لبنان.  رابینوویچ: :20

ګانو څخه جوړه او د ایران او سوریې په مرسته  ( په نوم د لبنان له شیعه21تکتیک سره راڅرګنده شوه، دا ډله د )حزب الل 
مه ۱۱ز. کال، د نوامبر په  ۱۹۸۲چې د  یې پر اشغالګرو اسراییلو او د هغوی پر پلویانو ځانمرګي بریدونه پیل کړل  

نېټه یو تن ځانمرګي د خپل یو موټر بم سره د لبنان د صور په ښار کې د اسراییلو په یو پوځي مرکز باندې برید وکړ 
مه نېټه حزب الل په لبنان کې د  ۲۳ز. کال د اکتوبر په ۱۹۸۳دا راز د   تنه اسراییلي عسکر ووژل.  ۷۵چې له امله یې  

د امریکا د بحري ځواکونو پر مرکز د یو امریکایانو او فرانسویانو د سوله ساتو ځواکونو پر مرکزونو بریدونه وکړل،  
فرانسوي    ۵۸مهاله د فرانسې پر ځواکونو برید وشو چې  امریکایي پوځیان ووژل شول، هم  ۲۴۱موټر بم په چاودنه کې  

 پوځیان یې ووژل.  
د دغو ځانمرګو بریدونو په پایله کې اسراییلي صهیونستي ځواکونه له لبنان څخه وتلو ته اړ شول او د امریکا او فرانسې 

 ځواکونه هم له لبنان څخه ووتل چې دا د حزب الل لپاره لویه بریا وبلل شوه. 

 

 د دې لیکنې ځینې مطالب له بېلابېلو انټرنټي منابعو اخیستل شوي دي او ټول مالومات کره دي. یادښت:

 
 ل. ل ۱۴۰۳/ ۹/۱۱نېټه:

 
 نور بیا 

 

  اڅړ نوري لیکني په دی لینک کې ولولۍ. محمد انورد ښاغلی 

 
د    ډله  نوموړي.  هته شورامنځ   کې د اسراییلو د اشغال پر مهال، په لبنان  کال   ز،۱۹۸۲په    ډلهحزب الل  د  د لبنان  :  21

توګه د   ایران په مرسته جوړه شوه، په ځانګړي  سوریې اود    زیاز او  کښو علماوو پهد یو شمېر مخ   ګانوشیعهلبنان د  
شیخ راغب )  ته کېدو اصلي مشر او فکري لارښودد حزب الل د رامنځ  .سپاه پاسداران )ایراني انقلابي ګارډ( په ملاتړ

ډلې له بنسټ د حزب الل د    ونډه درلودله.  یې مهمه  لپاره   ونېاو لارښو  وچې د دې ډلې د لومړنیو نظری  ( ؤحرب
شو. د موسوي له وژنې    ( هم ؤ چې وروسته د ډلې مشر په ټوګه وټاکلسید عباس موسويایښودونکو څخه یو هم )

حسن نصرالل په    ، د حزب الل د عمومي مشرۍ چارې د سیدوروسته چې د اسراییلو په یو راکټي برید کې ووژل شو
مه  ۶ز. کال، د تلې میاشتې په  ۱۴۰۳وه خو د    یې پر غاړه  کال راهیسې د دې ډلې مشري   ۱۹۹۲  چې له   وې  لاس کې

د ضاحیه په جنوب کې د اسراییلو صهیونیستي رژیم په هوایي بمبارۍ کې   نېټه، د لبنان په پلازمینه، د بیروت ښار
 ووژل شول. 
سمبال دي.   وسایلووسلو او  ییزوجګړهو یتللڅانګه ښه روزل شوي جنګیالي لري چې په پرمخ  ډلې پوځيد حزب الل 

د    ډله حزب الل    .لريهم    ونډه لري او په پارلمان کې څو څوکۍ  د لبنان په سیاسي نظام کې د پام وړ  ډلهحزب الل  د  
 .خو د دوی نفوذ ټول لبنان ته غځېدلی پرځای دهځای لبنان په جنوبي سیمو کې

